
2. IKASGAIA.- ADMINISTRAZIO-ZUZENBIDEAREN ITURRIAK.
1. SARRERA
	Espainiako Konstituzioa iturri nagusia da; gero Legeak  eta azkenik erregelamenduak. Ohitura eta zuzenbidearen printzipio orokorrak ere Z.Administratiboaren iturri dira. Z. Administratiboan printzipio orokorrek garrantzia berezia dute. Normalean epaiketetan begiratu egiten da ea zein printzipio urratzen den.
	Administrazioak arauak sortzen ditu: dekretu-lege eta legegintzarako dekretuak, erregelamenduak
Zuzenbide zibileko iturrien sailkapena ez da nahikoa: 
-Ez dira erregelamenduak aipatzen
-Europa Batasuneko ordenamendua. Z.Komunitarioak gaur egun izugarrizko garrantzia du. Espainiako lege edo jurisprudentzia bat Z.Komunitarioaren aurkakoa bada EBko Justizia Auzitegira jotzen da ea zer egin jakiteko. Kontra dagoela jakitean eta ziur gaudenean, ez da aplikatzen nahiz eta legea izan.
-Konstituzioak lege mota ezberdinak jasotzen ditu
-Gobernuaren botere erregelamendugilea
-Konstituzio Auzitegiaren epaiak, lege bihurtzen dira. Legegile negatiboa bihurtzen da lege bat ezartzen edo deuseztatzen duelako. Edo interpretatu egiten du modu batean esanez hortik aurrera legea modu horretan interpretatuko dela.
-Legeari erreserbaturiko gaiak. Legeari materia garrantzitsuenak erreserbatzen zaizkio. Gure askatasunari eta ondareari afektatzen dion oro legeak adierazi beharko du.
-Zuzenbidearen printzipio orokorrak garrantzia berezia dute.
· Ordenamendu juridiko-administratiboa:
	Gizarte antolatuak arau juridikoak sortzen ditu eta horixe da ordenamendua, arau juridikoz antolaturiko gizartea. Gizarte multzo batek hartzen dituen erabakiak arauak antolatzeko eta modu horretan gizartea bera antolatzeko.
	Egun Administrazio-zuzenbidean Estatuko ordenamendu juridikoaz gain, beste hainbat ordenamendu aipa daitezke: nazioartekoa, komunitarioa, autonomia erkidegoena, foru-administrazioarena, udalena, unibertsitatekoa…
Ordenamenduen aniztasuna 4 printzipioen arabera artikulatzen da: 
-Hierarkia printzipioa. Azpiko organoak ematen duen arauak balio gutxiago izango du goiko organoko batenak baino.
	-Eskumen printzipioa
	-Prozedurazko printzipioa
	-Kronologiaren printzipioa

· Ordenamenduaren artikulaziorako printzipioak:
· HIERARKIA PRINTZIPIOA. EK. 9 art. Goi mailako arauek aldatu edo indargabetu dezakete azpiko arauak, beti ere ez badaude eskumen- edo prozedura-printzipioekin babesturik. Arau hori ezin izango da aldatu edo indargabetu,  bere mailako edo bere gaineko mailako arau batez ez bada
· ESKUMEN PRINTZIPIOA :  Ezinbestekoa da. Eskumena baldin badauka organo batek egin dezake derogatu edo legea sortu dezake.
-positiboki: arau batzuk beste arau-sistemen batzuen aurrean babesten dira, nahiz eta azken honen arauak maila berdina edo goragokoa izan.  
-Negatiboki: eskumen-eremu babestuan ezin izango dute sartu beste azpi-sistema bateko arauek.
· PROZEDURA PRINTZIPIOA: Organo berak materia ezberdinei buruzko arauak eman ditzake, arau-mota ezberdinez, eta prozedura ezberdinak erabiliaz.  Ad. Gorteek lege arruntak, lege organikoak, harmonizazio-legeak eta Autonomia-Estatutuak onartzen ditu. Lege hauetako bakoitzak berariazko materiak arautuko ditu. Legeak indar berdina dute, baina lege desberdinak daude: LO (gehiengo berezia behar da hau aldatzeko), Lege arruntak... eta hauen arteko desberdintasuna beraien prozeduraren araberakoa da.
· KRONOLOGIARN PRINTZIPIOA: Gerora ematen den arauak aurrekoa indargabetzen du. KZren 2 art. Printzipio honek jokatzen du ordenamendu bakoitzean eta maila bereko edo azpiko maila duten arauen artean.

2. ESPAINIAKO KONSTITUZIOA
-Iturri nagusia da, guztien gainetik dagoena; estatuko botereak sortu eta antolatzen ditu era arautzen ditu. Hiru botereak ondo antolatuta daude (EK 1.art ).
-Boterearen mugak, oinarrizko eskubide eta askatasunak, eta estatuko xedeak finkatzen ditu. Hau da, noraino iritsi daiteken botere legegilea, gobernua... administrazioan finkatzen dira helburuak. 
-Botere konstituziogilea herriarena da: herri-subiranotasunean datza.
-Herritarrek eta botere publikoek E.K bete behar dute (EK 9.1); Ez da programatikoa. Oso garrantzitsua da. Gaur egun, asko urratzen da, adibidez korrupzioaren kasuan administrazioaren helburuak desberdinak izaten dira EK-rekiko.
-Balio nagusi bezala aldarrikatzen ditu: askatasuna, justizia, berdintasuna eta aniztasun politikoa. 
-Lege eta erregelamenduen interpretazioa EK eta Auzitegi Konstituzionalak emandako epaien araberakoa izango da. Legeak interpretatzerakoan irakurtzeaz gain, K.Auzitegira joan behar zen esan dutena jakiteko lege horri buruz. Hau da, doktrina ikustera joan beharko da. Legeak eta erregelamenduak K.Auzitegiak bezala interpretatu behar dira.
-Konstituzionaltasun arazoa: prozesuren batean organo judizial batek irizten badio Konstituzioaren aurkakoa izan daitekeela kasuan aplikagarri den lege-mailako arau bat, arau hori baliozko izatearen baitan dagoelarik epaitza, Konstituzio auzitegian planteatuko du organo horrek auzia.  Epailea bat arazo bat aztertzen dagoenean, konturatzen denean aplikagarria den araudia kasu horretan EK urratzen duela zer egin behar du? Eten egiten du prozesua eta K.Auzitegiari planteatzen dio ea lege hori EK-ren kontra dagoen edo ez. Legea epaileak uste badu EK-ren kontra dagoela legea deuseztatuko du. Bestela, prozesuarekin jarraitu beharko du.
-Erregelamendu bat Konstituzio aurkakoa bada, epaileak ez du aplikatuko, deuseza dela ulertuko da. Erregelamendu baten kasuan zuzenean deuseztatuko du. Legearen kasuan ez, printzipioz legeak herriaren borondatea islatzen dutelako. Erregelamendua legea edo EK-ren aurka badoa, aplikatu gabe utzi beharko  du eta eskumena badu deuseztatu. Askoz ere agresiboagoa da deuseztatzea.
-Berdin egintza administratiboen aurrean, baliogabeak ulertuko dira. Zer egin behar du epaile batek administrazioaren ekintza bat EK-ren kontra dagoela konturatzean? Deuseztatu.
-Ordenamendu juridiko osoa konstituzioaren arabera interpretatu behar  da. Arau nagusia EK denez, araudi guztiak EK errespetatu beharko dute. EK-ren aurretik sortu ziren arauak EK-ren kontrakoak badira (Frankoren garaikoak adibidez) derogatutzat emango dira.
-Konstituzio aurretik emandako xedapen administratibo guztiak indargabetutzat emango dira konstituzio aurkakoak baldin badira; Legeak ere bai: azken kasu honetan ez dago inkonstituzionalitate-arazoa planteatu beharrik.
-Epai interpretatzaileak: inkonstituzionalitatea deklaratu beharrean, Konstituzio Auzitegiak interpretazio zehatz bat ezarriz, arauaren konstituzionaltasuna mantentzen du.  

3. LEGE INDARRA DUTEN ARAUAK

-Konstituzioa azpiko arauak dira; epaileak behartuta daude Legeak aplikatzera, edo bestela, inkonstituzionaltasun arazoa planteatzera dut 

-Legeek herriaren subiranotasuna ordezkatzen dute. Lege bat uzten bada aplikatu gabe herriaren borondatea baztertuta geratzen da nolabait. Legeak ezin dira aplikatu gabe utzi. Inkonstituzionala bada, mekanismo batzuk daude.
-Lege motak: arruntak, organikoak (oinarrizko eskubideak  adierazten ditu eta gehiengo berezia behar dute onartzeko), autonomikoak, autonomia estatutuak, marko-legeak (150.1art), eskualdatze- edo eskuordetze-legeak (leyes de delegación:Espainikako legegileak eskumen osoa eman beharrean, marko-legean bezela, ahalmen bat ematen dio) (150.2 art), harmonizazio-legeak (lege bat estatuak ematen duena AE duten eskumenetan, distortzio handiak sortzen badira printzipio batzuk ezartzen dira estatu osoan errespetatzeko eta distortzio horiek ez gertatzeko)(150.3. art).
-Lege indarreko arauak: 
· Dekretu-legeak: aparteko eta premiazko egoeretan; zenbait gai ezin dira dekretu-legez arautu; balizkotuak izan behar dute. Gobernuak ematen dituen legeak premiazko egoeretan.

· Legegintza-dekretuak: testu artikulatuak eta testu bateratuak: lege indarra duten xedapenak dira. Zenbait gai ezin dituzte arautu; epea eta objektua zehatzak behar dute izan.
	DECRETOS LEGISLATIVOS: LEGEGINTZA (lege lerruna duelako) DEKRETUA (gobernuak egiten duelako): Legebiltzarrak lege bat ematen dio, honekin Gobernuari ahalbidetzeko Testu bateratua edo Testu Artikulatua. Testu Bateratua: lege asko eta desordenatuak daudenean, legegileak eskatzen dio Gobernuari lege hauek gaizka ordenatzea Testu Bateratua sortuz. Testu Artikulatua: legegileak lege bat sortzen du oinarrizko printzipio eta marko batekin, baina gai horri buruz asko ez dakienez, utzi egiten dio administrazioari hori garatzen. Biek dute lege lerruna baldin eta oinarrizko legea errespetatzen badute.
· NAZIOARTEKO ITUNAK
	Beste legeak bezalako lerruna dute. Nazioarteko Itunak indarra izango dute Espainiak berretsi eta BOEn argitaratzen badu.
· Araudia: EK 93, 94 eta 96 artikuluak
· Aldizkari ofizialean argitaratzen direnetik, indarrean daude eta barne ordenamendura pasako dira
· Konstituzioaren aurkakoa baldin bada, sinatu aurretik Konstituzioa aldatu beharra dago (AKE 1992-07-01) Adibidez hauteskundeen kasuan. EBn sartzean konstituzioa aldatu zen EBko herritar guztiek bozkatu ahal izateko (Erreforma).
· lege organikoa behar da: Itunak Nazioarteko erakunde bati, Konstituzioak Estatuaren alde aitorturiko eskumenak emateko. Adibidez, EBn sartzean, Espainiako eskumen asko eman ziren EBri. Z.komunitarioak beraz, indar handia du.
· Gorte orokorren baimena behar da: EK.k jasotako zenbait gaiei buruzko itunak sinatzeko. Legebiltzarren baimena behar da, Gobernuak berretsi dezan Nazioarteko ituna. Gehienetan informatzearekin nahikoa da.
· Beste kasu guztietan, Kongresua eta Senatua informatuak izan behar dute. Normalean informatzearekin nahikoa da.
· Itunek lege-indarra dute, baina ez dira lege soilak. Beraz lege arrunt batek ezin du itun bat aldatu. Itunen xedapenak indargabetu, aldatu edo eteteko nazioarteko arauak jarraitu beharko dira (96 art). Baina lege bereziak dira. Ituna herrialde desberdinen artean sinatzen denez, estatuko legegileak ezin ditu aldatu.
· EUROPAKO ERKIDEGOKO ZUZENBIDEA
Espainia, Europako Erkidean sartu zenetik (1986), bertako ordenamendua gure ordenamendua ere bada.
EBko iturriak: 
Jatorrizko zuzenbidea: hitzarmen eratzaileak osatzen dute eta bere xedapenak betebeharrekoak dira TUE eta TFUE.
Zuzenbide eratorria: 
 -Erregelamenduak. Gure legeak bezalako lerruna dute. Derrigorrez bete beharrekoak dira, EBko aldizkari ofizialean argitaratzen den unetik
-Direktibak: emaitza-arauak (Zuzentarauak) obligazioa dugu betetzek, baina helburuak finkatzen dituenez epe luzerako dira. Adibidez, CO2 isurketa mailak jaistea hemendik 5 urteetara.
-Erabakiak: ez dira zuzenbide iturri. EBko erakundeak hartutako erabakiak dira, baina normalean estatu bati zuzendutakoak dira.
Zuzenbidearen printzipio orokorrak: ziurtasun juridikoa, berdintasuna, diskriminazio-eza, audientzia eta defentsa, bidezko konfiantza. Espainiako printzipio orokor gehienak EBtik datoz, Justizia Auzitegitik.
· OHITURA
Zuzenbide administratiboa positibista da eta beraz, ohiturak ez du garrantzia handirik. Soilik secundum legem onartzen da.
Kode zibileko 1.art.k onartzen da ohitura secundum legem, eta debekatzen da contra legem izaera duena. 
Administrazio-Zuzenbideak, Legeak zenbait materietan, ohiturari deitzen dio iturri bezala. Ad. Erregimen lokaleko oinarrien legeak, edo Valentzian, uraren inguruko Auzitegien funtzionamendua jakiteko 
· AURREKASUA
	Preferentre administrativo. Ingurubar antzeko edo berdinetan aurreko kasu batean aplikatutakoa aplikatzea esan nahi du. Baina aurrekasuak bidezkoa izan behar du, hau da, aurrekoan aplikatutakoa bidezkoa ez bada ezingo zaio aplikatu bigarren kasu bati eta salatu beharko da.
Aurretik eman diren egoera berdinetan aplikatu den irizpide bera aplikatzea suposatzen du.
Ohiturarekin konparatuz, aurrekasuan administrazio berak bere portaerarekin sortzen duen araua da; nahikoa da aurretik portaera bakar bat egotea.
LPACko 54art arabera, administrazioak  aurreko jardueretan jarraitu duen irizpidea alde batera utziz erabakitzen duenean, behartuta dago ebazpenak motibatzera.
Motibazioa ez da karga formal hutsa; jardueraren aldaketa justifikatzen duten arrazoi objektiboen azalpen bat da. 
Aurrekasua segurtasun juridiko eta administratuen berdintasun printzipioekin lotzen da. 
· ZUZENBIDEAREN PRINTZIPIO OROKORRAK
Kode zibileko 1.4 art.ak dioenez, printzipio hauek aplikatuko dira lege edo ohitura ezean, eta  ordenamendu juridikoa informatuko dute.
Zuzenbidearen printzipio orokorrentzat bi funtzio onartzen dira: ordeztailea, informatzailea, interpretatzailea
Definizioa: ordenamendu juridikoaren oinarrizko balore materialak adierazten duten iturriak dira, komunitate baten konbikzio etiko eta juridikoak jasotzen dituztenak.
Zuzenbide Administratiboan ere esan dezakegu zuzenbidearen printzipio orokorrak iturri izaera dutela.
Gehienak legegile berak zuzenbide positibo bihurtu ditu eta zuzenbide idatzian jasota daude. Garrantzitsuenak EK berak jasotzen ditu: goi-mailako baloreak: askatasuna, justizia, berdintasuna eta aniztasun politikoa;  politika sozial eta ekonomikoaren printzipio errektoreak; oinarrizko eskubideak...
· ordenamenduzkoak: legezkotasuna (administrazioak legearekin bat egon behar du. Legeak ez badio ahalbidetzen ezin du ezer egin) , hierarkia (arau batzuk besteak baino lerrun gehiago dute eta hori organo emailearen arabera ezartzen zaio lerrun-maila), arau-publizitatea (eraginkorrak izango dira publikatzen badira).
· Erakundezkoak: antolakuntzakoak (autonomia edo erabaki libreak hartzeko aukera, deszentralizazioa edo organoen artean lanaren banaketa bat egotea, koordinazio edo elkarkidetza)Kontraesanari dagokionez, administrazioak norbaiten kontra egitean entzuteko, kontra egiteko eta defenditzeko aukera izango du. Kongruentziari dagokionez, (koherentzia) administrazioari diru-laguntza eskatzean eta erantzun bezela isun bat jartzen badizu koherentzia falta ikusten da eta hori ez da onartzen; prozedurazkoak (kontraesan, kongruentzia, ekonomia) jarduerazkoak (egintzen exekutibitatea hau da, betebeharrekoak direla, erantzukizuna, kalteak sortzen badizkio hiritar bati, indemnizatu beharko dio). Kontraesanari dagokionez, administrazioak norbaiten kontra egitean entzuteko, kontra egiteko eta defenditzeko aukera izango du. Kongruentziari dagokionez, (koherentzia) administrazioari diru-laguntza eskatzean eta erantzun bezela isun bat jartzen badizu koherentzia falta ikusten da eta hori ez da onartzen. 
· Politika sozial eta ekonomikoaren printzipio errektoreak: gainbalioak berreskuratzea, kutsatzaile-ordaintzaile, jabetzaren funtzio soziala…
· E.Kan aitortzen diren printzipioen artean ez dago hierarkiarik; denak dute balio berdina
ADMINISTRAZIO-ZUZENBIDEAN GARRANTZIA DUTEN PRINTZIPIOAK:
· Legezkotasun printzipio:hierarkia, erregelamenduen atzera eragin eza
· Berdintasun printzipioa legearen aurrean eta legearen exekuzioan. EK 14; berdintasun materiala EK. 9.2
· Arbitrariotasunaren debekua: 9.3
· Segurtasun juridikoa: arauak argiak behar dute, xedapen zigortzaile edo murriztaileen atzera eragin eza, preskripzioa
· Konfiantza legitimoren printzipioa
· Eraginkortasuna printzipioa, autotutelaren printzipioa
· Gardentasun eta erantzukizun printzipioak.

· JURISPRUDENTZIA
Jurisprudentziak esaten du legea nola interpretatu behar den. Eta jurisprudentziak sententzia esan nahi du, hau da, epaileen epaia.
· Jurisprudentziak zuzenbidearen bizitzan izugarrizko eragina du, operadore juridikoen jarduera baldintzatu eta, askotan, arauak berak baino gehiago.
· Jurisprudentzia arauei eransten zaie, hauen zentzua mugatuz edo zabalduz. 
· Epaileek gaineko organo judizialek emandako irizpide interpretatzaileak jarraitu behar dute, koherentzi bat lortze arren
· Aurrekasu judiziala errespetatzea, berdintasun printzipioaren ondorio bat bezala ikusten da. Beraz, bi egoera berdinen aurrean, onartezina da bi sententzi kontrajarriak ematea 
· Kode zibilak aipatzen du jurisprudentzia, baina ez dio zuzenbidearen iturri- indar zuzena ematen; ordenamendu juridikoaren osagarri bezala ikusten du. 
· Badaude gure ordenamendu juridikoan, beste bi iturri jurisprudentzia sortzen dutenak: Giza Eskubideen Auzitegi Europarra, eta Europako Erkidegoko Justizi  Auzitegia. 

4. LEGEGINTZAREN ESKUORDETZEA. LEGE -ERRESERBA ZENTZU MATERIALEAN ETA ZENTZU-FORMALEAN
· Legeak,erkidearen borondatea ordezkatzen du. Erregelamenduak legearen osagarri izan behar du.
· erregelamenduaren  gaineko araua da; arau-hierarkia aplikatzen zaie
· Erregelamendua legearen osagarria da, baina ezin du legea indargabetu, ordezkatu,  mugatu edo kanporatu 
· Legeak aldiz, erregelamenduaren aurrean askatasun osoz joka dezake: bere ordez arautu, erregelamendua derogatu, eta lege maila eman diezaioke.
· zenbait materia nahitaez legeak  arautu behar ditu (lege-erreserba materiala) Ikusi Ekko 53.1 art. Lege erreserba materiala: zenbait materia bere garrantziagatik, legez arautu behar dira hasieratik. Hau materia gehienetan ematen da.
· arau batek bestea aldatzen badu, aldatzen denaren arau-indarra gutxienez izan behar du arau berriak (Lege-erreserba zentzu formalean) .
· LEGEGINTZARAKO ESKUORDETZEA
· Legegintzarako eskuordetzea: legeak botere erregelamendugilearen eremua zabaltzen du eta materia zehatz batzuk arautzeko aukera ematen dio erregelamenduari. Arauak legegileak egiten ditu. Baina printzipio orokor batzuk egiten ditu soilik. Praktikan legea nola aplikatuko den administrazioak ezartzen du eta hori erregelamenduen bidez egiten du. Beraz, erregelamenduek legeak garatzen dituzte.
· Batzuetan, delegazio-legeak, administrazioak sortzen duen arauari, Lege maila edo indarra ematen dio
· Legegintzarako delegazioan, hiru mota nagusi ezberdindu behar dira:
	-legegintzarako delegazioa, zentzu hertsian
	-araugintzarako igorpena
	-deslegeztapena 
· LEGEGINTZARAKO DELEGAZIOA ZENTZU HERTSIAN: TESTU ARTIKULATUAK ETA TESTU BATERATUAK EK 82
· Kasu honetan, delegazio egiten duen legegileak onartzen du  gobernuak emango duen arauak lege-lerruna izango duela. 
· Delegazio-legeak nahi du materia bati buruzko araudia egin;araudi horren  edukia zehazte-lana administrazioari ematen zaio
· delegazio-legeak definituko du zehatz-mehatz delegazioaren objektua eta norainokoa, epea eta bere egikaritzan jarraitu behar diren printzipioak eta irizpideak. 
· Muga horiek urratzen badira, legegileak ez dio lege maila emango administrazioaren arauari
· Argitaratzen den araua, legegintzarako dekretu  bat izango da; dekretu, Gobernuak egin duelako, eta legegintzarako, legearen maila jasotzen duelako 
· TESTU BATERATUAK: Gobernuak testu bakar batean sistematizatu eta artikulatu behar ditu gai zehatz batean eragina duten legeak, baina haien edukia aldatu gabe. Baina aldatu egiten da izan ere, nolabaiteko jarduera innovatzaile eta interpretatzaile bat egiten da. 
Delegazio-legeak jaso behar du eginkizuna: testu bakar bat formulatzea, edo arauak argitu, erregularizatu eta harmonizatu behar diren. Aurrekoak derogatu egiten dira. 
Testu bateratuak bateratzen dituen legeak indargabetu egiten ditu.
Delegazioa agortzen da testu bateratua argitaratzen denean.
· TESTU ARTIKULATUAK EK 8.3: Hemen gobernuaren aldetik inobazio gehiago dago. Legegileak oinarri batzuk ezartzen ditu lege baten inguruan eta administrazioari ematen dio gara dezan. 
· Delegazio-legeak oinarri batzuk ematen ditu, delegazio gauzatzerakoan administrazioak jarraitu behar diren irizpide eta mugak finkatuz.
· Delegazio-legeak oinarri-legearen forma hartzen du, eta oinarri hauen garapen zehatza Gobernuak egingo du.
· Oinarriak ez dira zuzenean aplikatzen arauak bezala; gobernuak errespetatu behar dituen printzipio eta orientabideak finkatzea dute helburu.
· Delegazio-legeak ondo zehaztu behar ditu delegazioaren objektua, norainokoa eta bere egikaritzan jarraitu behar diren printzipioak eta irizpideak.  
· Mugak: oinarri-legeak ezingo du baimendu bere aldaketa, eta ezin zaio utzi Gobernuari atzerabidezko efektuak dituzten arauak ematen. 
· Testu artikulatuak Lege maila hartzen du baina beti ere delegazioaren mugetan mantentzen bada.  Beraz, hura aldatzeko, lege bat beharko da. 

· ARAUGINTZARAKO IGORPENA
· Delegazio-legeak erregelamenduak duen arautzeko eremua zabaldu egiten du, baina arau delegatuak ez du lege-indarra jasoko; erregelamendu-maila mantenduko du. Askotan erabiltzen da; erregelamendu exekutiboak
· lege batek administrazioari araudi bat garatzeko agintzen dio; Administrazioak beraz, legeak ezarritako zenbait elementu osatuko ditu
· Arau bakoitzak (igortzaileak eta bere ondorioz sorturikoak) bere autonomia mantentzen du. Administrazioak emandako arauak, kasu honetan, erregelamendu-balioa izango du.
· Administrazioak arau delegatua (erregelamendua) nahi hainbat aldiz alda  dezake.
· Araugintzarako igorpenaren mugak:Lege-erreserba materiala: erregelamenduz ezin da onartu legeari erreserbaturiko materia baldin eta ez badago lege bat horretarako eta ez badio legegileak baimen hori ematen. Lehenik legea egon behar du eta hori badago eta legegileak aukera ematen badio ahalko da erregelamendua egon legea garatzeko.  Hala ere, administrazioaren antolamenduaren inguruan posible da erregelamendu bat egotea aurretik legerik egon gabe, baina ez da inoiz independentea izango. Legegileak eman behar diolako baimena, kasu horietan soilik da posible malgutasuna.
· DESLEGEZTAPENA: 

Lege erreserba formala: legez araututa dagoena legez aldatu behar da.
· lege batek botere erregelamendugileari  aukera ematen dio lehen legez araututa zegoen  gai bat, deslegeztapena eta gero erregelamenduz arautzeko
· Deslegeztapen-legeak ez du zuzenean gai bat arautzen; bere funtzioa da lehen legez arauturik zegoenaren maila beheratzea  ordutik aurrera erregelamenduaren esku utziz. Legegileak baimena ematen du lege bat emateko non aurrekoa deslegeztatzen duen eta modu horretan erregelamenduz arautuko da. Hau da, legeak arautzen zuen lehen eta orain administrazioaren eskuetan utziko da eta erregelamendu bidez arautuko da. Baina mugak ditu dena deslegeztatu daitekelako.
· Deslegeztapenaren mugak. 
Deslegeztatgu daitekeena beraz, konstituzioak legeari erreserbatzen ez diona da. Konstituzioak legegileari erreserbatzen dizkion materiak ezin dira deslegeztatu.
-Deslegeztapen-legeak ondo mugatu behar du zein eremutara zabaltzen den erregelamenduari ematen zaion aukera
-Konstituzioak materia bat legeari erreserbatzen  badio, lege formal batek ezin du bere maila manipulatu eta erregelamenduari utzi materia horren arautzea. Beraz, deslegeztapena ez da bateragarria materia erreserbatuen printzipioarekin.
5. ERREGELAMENDUA

· Lege-azpiko arau idatzia da, Administrazio publikoak emandakoa
· Legearen azpiko lerruna du; ezin du hura indargabetu. 
· Ez daude erregelamendu-botereari erreserbaturiko materiak, beraz legeak arautu dezake, aurretik erregelamenduz arauturik zegoena.
· Legeak bere legitimitatea erkidetik jasotzen du; Erregelamendua aldiz, komunitatearen zerbitzura egon behar du
· Erregelamendua kasu bakoitzeko justifikatua izan behar du, baldintzatuta dago, eta epaileen esku dago bere kontrola. Legeak aurreikusitako eremutan soilik jardun daiteke; ezin du Legea alde batera utzi edo kontraesan; ezin du Legea ordezkatu legea beharrezkotzat jotzen den eremu materialetan.
· Beraz bien arteko erlazioa hierarkiazkoa da. KE 9. art.
Ministro kontseiluak emandako araua legegileak alda dezake bera baino gorago dagoelako. Hierarkia maila berdinekoak ere egin dezake hori. Ministroarenak ministro kontseiluak eta legegileak alda dezake. Eta beraz, legegileak edozein erregelamendu aldatzeko gai izango da.
· AHALMEN ERREGELAMENDUGILEA

· Administrazioak erregelamenduak emateko duen boterea da
· Administrazio-organo guztiek ez dute ahal hau; aldiz, administrazio-egintzak edozein organok eman  ditzake
· Erregelamendu eta egintza administratiboaren arteko desberdintasuna: 
 - erregelamendua arau orokor eta abstraktua da eta egintza normalean singularra eta zehatza.
 - Erregelamenduaren hartzailea ez da pertsona zehatz bat izaten, nahiz eta salbuespenez erregelamendu singularrak ere eman daitezken; beraz singulartasun-aniztasun irizpide hau zenbait kasutan ez da bidezkoa izango.
 - Erregelamendua arau bat da eta ez da agortzen bere aplikazioan, ordenamendu juridikoa berritzen  du eta bertan integratzen da; aldiz egintza administratiboa ez da behin-betikoa, eta naiz eta batzuetan hartzaile anitzekoa izan, bere aplikazio hutsarekin iraungitzen da. Egintza behin aplikatu ostean agortzen da eta normalean ez da argitaratzen.

· Erregelamendu-ahalaren 	justifikazioa
· Administrazioaren parte hartzea egun, ezinbestekoa da. 
· Administrazioak dituen erlazio konplexuak, haren jardueraren izaera teknikoa, legebiltzarren formalismoa, makaltasuna,..
· Botere hau beharrezkotzat jotzen da, baina botere juridikoa (boterea administrazioarena legearen araberakoa da. Administrazioak ezin du botere bat baliotu ez badago legean aurreikusita) izan behar du; ordenamendu juridikoarekin bat etorri behar du
· Administrazioak ezingo ditu baliatu eman zaizkion botereak baino.  Erregelamendu-boterea Espainiako  Konstituzioan aitortzen da Gobernuarentzat, baina beti ere Konstituzio berak eta Legeak ezarritako errespetatu beharko du (97 art).  
· Erregelamendu-boterea kontrolagarria da botere judizialaren aurrean. Auzitegi eta Epaitegiek kontrolatuko dute ( EKko 106.1 eta 150.3). Auzitegi konstituzionalak ere aukera izango du erregelamenduak kontrolatzeko zenbait kasutan (eskumen gatazkak daudenean eta oinarrizko eskubideak urratzean). 
· Erregelamendu-boterea Konstituzioa eta Legeen menpe dago.
Edozein botere publikok oinarrizko eskubideak urratzen dituenean pertsona hori joan daiteke konstituzio auzitegiaren  aurrera babesa eskatzera (recurso de amparo).
· ERREGELAMENDUEN BALIOTASUN BALDINTZAK: 
	a) Formazko mugak: 1. Eskumena 2.Hierarkia  3. Prozedura
1. Eskumena:-    
 -   Konstituzioak aitortzen du espresuki Espainiako Gobernuaren  eskumena (art. 97) eta inplizituki Probintzi, Udal eta Autonomia Erkidegoena. Administrazio lurraldetarrez gain, beste administrazioak ere eman ditzakete erregelamenduak adibidez, Lurraldebusek, futboleko federazioak... garrantzitsuak diren erregelamenduak legearen  babesa behar duen arren, badaude beste mota batzuk, antolakuntzakoak adibidez beste administrazioak ere eman ditzaketenak.
· Ministroek euren Saileko eremu propioetan ere baliatu dezakete erregelamendu-ahala. (Gobernu Legea, 4)
· GL 23 artikuluak ezartzen du Estatu eremuan Erregelamenduen hierarkia
· GLren 25 art. Gobernuak, bere kideak eta Batzorde Delegatuak emandako xedapen eta ebazpenek hartzen duten forma aurreikusten du
· Konstituzio-organoak ematen dituzten Erregelamenduak eta administrazio independenteak emandakoak.
· Beste lege batzuk berriz, zenbait Agentzi edo erakunde administratiboen autonomia eta independentzia bermatu nahi dute: Balio-merkatu legea, auditoriari buruzkoa, Espainiako Bankuari buruzkoa, ea. 
Uztailaren 12ko 6/2005 Gipuzkoako Lurralde Historikoaren Erakunde Antolaketa, Gobernu eta Administrazioari buruzko FORU ARAUA (erregelamendua)
· Batzar Nagusiek araugintzarako ahalmena erabiliz onartzen dituzten xedapenak foru arauak dira 
· Foru Aldundiak erregelamenduak emateko ahalmena du, foru dekretuen bitartez garatzeko Batzar Nagusiek emandako foru arauak, baita autonomia erkidegoko edo Estatuko legeak ere, legez ezartzen den eran. 
· Nolanahi den ere, Foru Aldundiari dagokio antolaketa erregelamenduak onartzeko ahalmena.
· Diputatu nagusiak: foru-dekretuak 
· Foru diputatuak: Departamentuaren gaiei buruzko xedapenak ematea, foru aginduaren era izango dutenak 
2.Arauen hierarkia:
· Printzipio hau ez da bakarrik lege eta erregelamenduen arteko erlazioetara aplikatzen. Erregelamenduen  artean ere hierarkiazko erlazio bat dago. LG 23
· Foru-arauen arteko hierarkia: 
1. Foru Aldundiaren izaera orokorreko xedapenak era honetakoak izango dira:
a) Diputatuen Kontseiluak eta diputatu nagusiak emandako foru dekretuak. 
b) Departamentuetako foru diputatu arduradunek emandako foru aginduak. 
2. Diputatuen Kontseiluak eta diputatu nagusiak emandako foru dekretuak hierarkiaz foru aginduen gainetik daude.
3. Erregelamenduak sortzeko prozedura:
· Arauturiko prozedura jarraitzea ezinbestekoa da; bestela deuseza bihurtuko da 
· LGko 24 artk eskema orokorra: zuzendaritzak proiektu bat aurkeztu. Proiektuak informe(zergatik egin behar da erregelamendua? Justifikatu egin behar da zergatik egiten den) eta memori ekonomikoa jaso behar du(zenbat, nondik, nola, zertarako suposatzen duen erregelamendua egitea) ;  entzunaldiaren(interesadunek aukera dute kexak edo alegazioak..egiteko) izapidea, bidezkoa denean informazio publikoa; Idazkaritza Tekniko Orokorraren informea; BOEn argitaratzea(eskumenak eta errespetatu direla jakiteko)
· Exekuzio-erregelamenduak, Estatu-kontseiluraren irizpidea behar du. Legea zehatz mehatz garatzen dituzten erregelamenduak dira exekuzio erregelamenduak (natura legea--natura erregelamendua, unibertsitate legea--unibertsitate erregelamendua).
· Ikusi: 8/2003 Euskal Legea, Xedapen Orokorrak egiteko prozedurari buruzkoa.
3.b) Substantziazko mugak:
· Materia
· antolakuntza eta zerbitzu publikoen eremutan, erregelamenduak askatasun handia izaten du. 
· hiritarrontzat obligazioak edo betebeharrak ezartzen dituenean, askatasuna edo eskubideak murriztuz, Erregelamenduak ez du inongo autonomiarik;Lege batek ahalbidetu eta zehaztu behar du erregelamenduaren zeregina. Eskuduntza zehatza behar du izan, kasuz kasu eman behar dena
 Ad.LG 2.2 “Los reglamentos no podrán regular materiasobjeto de reserva de ley, no podrán tipificar delitos, faltas o infracciones, así como tributos, cánones u otros cargas o prestaciones personales o patrimoniales de carácter público”
· Atzera eraginezintasuna: 62 LPAC
· Erregelamendu motak
· Erregelamendu juridikoak eta antolakuntzarako erregelamenduak 
· Exekuzio-erregelamenduak, independenteak eta behar-egoeretan emandakoak (LBRL 21 art )
· Erakunde autonomoak ematen dituzten erregelamenduak: unibertsitatea 
6. ERREGELAMENDUEN BANAKAKO INDARGABETU EZINTASUNA

· LPAC 52 art.: izaera partikularra duten  administra ebazpenak ezin izango dute izaera orokorreko xedapen batean ezarritakoa indargabetu, nahiz eta ebazpen horrek xedapenaren lerrun bera edo goragokoa izan. 
· Debeku hau ez da aplikatzen araua egin zuenari bakarrik, beste edozein agintariri ere bai. Arrazoia: berdintasun printzipioa bermatzea da 
· Arauak aurreikus dezake bere indargabetze singular bat egoera zehatz batean, baina arauak ez badu aurreikusten Administrazioak ezin izango du halakorik egin
· Arau foralaren 73. artikulua.- Indargabetzeko ezintasun singularra. “Administrazio ebazpenek ezingo dute izaera orokorreko xedapen batek ezarritakoa urratu, ebazpena eman duen organoa xedapena onartu zuenaren hierarkia maila berekoa nahiz goragokoa izan arren.

7. ERREGELAMENDUEN KONTROLA
· Ikusitako muga horietakoren bat ez bada errespetatzen deuseza izango da xedapena. LPACko 62.2 art.
· Deuseztasunaren ondorioak:
-edozein unetan deklaratu daiteke, ez dago epe finkorik 
-ez da exijitzen beti erregelamenduagatik eragindakoen erreakzioa  
-ezin dira baliozkotu 
-Deuseztasunaren efektuak ondoren datozen eta harekin harremana duten egintza eta arauei komunikatzen zaie 
-Deuseztasun-akatsak orden publikoko bizioak dira; interes partikularren gainetik daude
· LOPJko 6 art: epaile eta auzitegiei agindu bat ematen zaie: Konstituzio edo lege aurkako erregelamenduak edo arauzko hierarkia urratzen dutenak ezin izango dituzte aplikatu 
Erregelamendua noiz izango da deuseza: ez duenean errespetatzen: prozedura, legea, hierarkia, eskumena izan gabe egiten badu eta legeak ez dionean uzten materia horren inguruan erregelamendu bat egiten eta egiten badu. Deklaratuko duena kaltetua izango da, hiritarra.
Erregelamenduak ez baditu ukanbehar batzuk betetzen, auzitegiak eskumena badu deuseza deklaratuko du. Ez badu eskumenik deuseza deklaratzeko egin beharko duena ez aplikatzea izango da.
· LEGE AURKAKO ERREGELAMENDUEN AURREKO KONTROL TEKNIKA-NEURRIAK:
a) Aplikazio-eza eta bere oinarria. Honen arriskua da, deuseza ez denez, hor dagoela eta beraz, jendea aprobetxatu daiteke hori erabili edo ez erabiltzen.
b) Ofiziozko-berrikuspena. Administrazioak berak esaten du emandako erregelamendua akastuna dela. 
c) Administrazioarekiko auzi-jurisdikzioaren aurreko errekurtsoak: errekurtso zuzena (zuzenean epailearengana joatean) eta zeharkako (egintzaren kontra joatean) errekurtsoa (legezkontrakotasun-arazoa)
d) Konstituzi-Auzitegiaren aurreko kontrola. Oinarrizko eskubidea urratzean eta eskumen gatazka dagoenean.
· Aplikazio-eza eta bere oinarria (neurri pasiboa)

Erregelamendu bat aplikatu aurretik, bere legezkotasuna aztertu beharko da; ikusiko balitz lege aurkakoa dela ez da aplikatuko eta honela legearen lehentasuna errespetatuko da 
Bi obligazio hauek (aztertu eta ez aplikatu) arauen hartzaile guztiek bete behar dute, ez bakarrik epaileek; funtzionarioek ere bai; gerta daiteke hauek legezkontrako erregelamendua betetzeko agindua jasotzea.
· Neurri aktiboak
· OFIZIOZKO DEUSEZTASUNA
-Administrazioak ofizioz deuseztasuna deklaratu behar du 
-LPAC 102 art: ofizioz deklaratze-prozedura horretan ezinbestekoa izango dela Estatu-kontseilu edo Autonomia Erkidegoetako kontsultazko organoen irizpidea.
-Administrazioak askatasun osoa du erregelamendua indargabetzeko, baina deuseztasun deklarazio eta indargabetzearen arteko efektuak guztiz desberdinak dira.
-Administrazioak edozein unetan erregelamendu baten deuseztasuna deklaratu ahal du, beti ere erregelamendu hori deuseza bada.
· ADMINISTRAZIOAREKIKO AUZI JURISDIKZIO AURREKO  ERREKURTSOAK:  ERREKURTSO ZUZENA ETA ZEHARKAKOA
Legez kontrako erregelamenduak zuzenean auzitegitara joan daiteke.
· LJCAk Administrazioarekiko Auzi- Jurisdikzioko Auzitegiei egozten die xedapenen aurkako helegiteen ezagutzea
·  Bi aukera daude LJCAren 26 Art. arabera: errekurtso zuzena eta zeharkakoa
· Errekurtso zuzena: Errekurtsoaren objektu zuzena Erregelamendu bera da. Erregelamendua aurkatzen da eta bi hilabete besterik ez daude aurkatzeko
· Zeharkako errekurtsoan: zuzenean egintza administratibo bat aurkatzen da, erregelamenduaren aplikazioan emandakoa; baina hain zuzen erregelamendua deuseza delako aurkatzen da egintza eta haren deuseztasuna eskatzen da
· Bi errekurtsoan independenteak dira, eta bietan Erregelamenduaren legezkotasuna atakatzen da. 
· Legezkontrakotasun-arazoa:
· LJCA 27 art. “cuando el Juez o Tribunal competente para conocer de un recurso contra un acto fundado en la invalidez de una disposición general lo fuese también para conocer del recurso directo contra ésta, la sentencia declarará la validez o nulidad de la disposición general, aparte de la del acto aplicado objeto de la impugnación 
· Cuando un juez o tribunal hubiera dictado sentencia firme estimatoria por considerar ilegal el contenido de la disposición general aplicada, deberá plantear cuestión de ilegalidad ante el Tribunal competente para conocer del recurso directo contra la disposición”
· Errekurtso abstraktu bat da, ez zaie parte ematen alderdiei. 
· Konstituzio-auzitegiaren kontrola:
· 161.2 CE: Gobernuak aurkatzen duenean Autonomia Erkidegoetako xedapen eta ebazpenak LOTC 76 eta 77.
· Eskumen-gatazkak Estatu eta Autonomi Erkidegoen artean edo hauen artean, baina beti ere lege-lerrunaren azpikoak.  Positiboak edo negatiboak izan daitezke. LOTC 61.
· Nola bideratzen dira errekurtso hauek bide judizialean  ematen direnarekin? batak eta besteak egindako azterketa ez da berdina izango 
· Bi prozesuak momentu berean ematen badira, bidezkoa dirudi JCAn ematen dena etetea. 











 










 

















	 
	








